
B UDIN. Messe par furlan

A Udin, la Messe par furlan e ven cjantade
sabide ai 10 di Otubar, aes 5 e mieze dal
dopomisdi, li de capele “de Puritat”, daprif
dal domo, cun Radio Spazio che le trasmet
sul moment.

B CODROIP. E torne la cjace
al tesaurs

La novitat di chest an, te fieste di Otubar di
Sant Simon a Codroip, e sara ché de cjace al
tesaur; une novitat par mat di di, par vie
che e torne daspo 19 agns che e jere colade
in dismentie, ma cundut achel, e jere
restade te memorie di tancj di l6r. La ultime
di cheste iniziative e jere stade organizade
tal 2007 de Cros Rosse. E ve che e torne, cul
spirt di simpri, che al & chel di divertisi, cori,
impegnasi e, massime, ciri e vinci il tesaur.
Par vincilu, bisugne fronta un ciert numar
di provis: ricercjis di ogjets, di notiziis,
soluzion di induvinei e provis di fantasie, il
dut cuntun pont, che chel maior al fasara
vinci il tesaur. La iniziative si fasara ai 3 di
Otubar, e fin te zornade prime si acetin lis
adesions.

M UDIN. Cartons animats fats
dai arléfs di scuele primarie

Si sa: i gjenitors a fasin une fadie mostre a
distaca i fruts dal casselot dula che a corin i
pipins animats, e che se ancje ur disin che
no judin a cressi e a fasin mal ai voi, no rivin
a convinciju a fa di mancul. Ma i cartons
che o fevelin a son di viodi, parcé che si
trate di cartons che ju an fats i arléfs de
scuele primarie di Udin, e che si podaran
gjoldi vinars ai 2 di Otubar li dal cine
Visionario di Udin, dut par dibant. Ju an
realizats i arléfs de Scuele primarie IV
Novembar, te suaze dal program dai
progjets educatifs des Comunitats
linguistichis e storichis europeanis.

W FRIOL. La corint, ancje
se e cor... bisugne paiale

Cun chel che in di di vué, e cuissa in chel di
doman, e coste la corint eletriche,
cualchidun al a pensat che impen di
sparagna su la lUs, il frigorifar o la
television, si podeve sparagna doprant la
corint a sbafo, doprant no dome inzen e
fantasie, ma ancje imbroiant. Ma a
Glemone e a Fontanefrede a son stats
cjatats in fal e denunziats. A Glemone, un si
jere tacat intun contador che al jere stat
sierat uns tré agns prime, rivant a consuma
un grum di kilowatt cuntun dam di passe
doi mil euros, ma i tecnics si son visats che
un contador che al jere stat sierat nol
podeve consuma tante corint; a
Fontanefrede a vevin lacat un fil a chel de
conduture eletriche, e cussi a gjoldevin de
I0s. Cumo a varan di paia, magari cui
interes...

B PUCINIE. Cjace ai taurs

A jerin scjampats, cause dai tons di une
sagre, di une aziende agricule di Pucinie, 50
taurs, che si jerin dispierdits tes campagnis
dulintor a gjoldi di une libertat mai provade
prime. Ma la libertat e je durade poc: tai dis
passats e je stade organizade une grande
Cjace cuntune iniziative a miezis tra i miedis
veterinaris de Universitat dal FriGl e un
paramotor che al svolave parsore lis bestiis
e che al segnalave dula che si cjatavin.
Strenzts te smuarse, i bovins a an scugnat
rindisi denant des frecis che ju narcotizavin,
par po dopo puartaju te aziende dula che a
jerin scjampats. Al disveasi, nissune
pradarie vierte, ma il solit sierai.

PAGJINE FURLANE

Il proverbi

Une femine par cjase e un gjal pal gjalinar.
Lis voris dal més

Tal ort plantait I'ai e la cevole blancje e intal
cuviert la salate. Bagnait, ma no masse,

lis plantis che a son restadis.

Societat Filologjiche
in Congres a lavagna

omenie ai 11 di Otubar la
Societat Filologjiche Furlane si
da adun a Tavagna pal congres
social, il numar 103 inte s6
storie. «Il nestri Comun al da
acet ae cunvigne de Filologjiche cun
bratire», al dis il sindic Giovanni
Cucci. Par Tavagna e je la prime
volte, ma no si contin invezit lis
ocasions, i moments, lis iniziativis
che la Filologjiche e a puartat su
chest teritori, ir come vué: pensin —
al ricuarde il president Federico
Vicario - ai cors pratics di lenghe
furlane, aes cunvignis di
toponomastiche local che si son
davueltis a Branc, ae colaborazion pe
Setemane de culture furlane ogni an
tal més di Mai.
Cun Felet, sede comunil, Branc,
Dedea, Cjavali, Colugne, Mulin Gnuf
e Tavagna chest al ¢ il tier¢ comun
par popolazion inte provincie di
Udin. Al e un teritori vivaros e sior di
ativitats economichis e produtivis,
che al a savat profita al mior di une
posizion che, a contat cu la citat, i
permet di vé servizis une vore bogns
e, vivint la dimension dal pais, une
cualitat di vite ancjetant alte. Cence
pierdi la so identitat e la lenghe
furlane, che si sintile a fevela intes
cjasis, intes sagris, intes scuelis. Di
cheste particolar cumbinazion tra
elements de tradizion e di inovazion
si fevele intal numar unic “Tavagna”,
il volum par cure di Enos Costantini
publicat pe ocasion e che al vignara
presentat al congres: 700 pagjinis
sioris di fotografiis che a cjapin
dentri i contribtits di passe 50 autors.
Dongje dai aspiets urbanistics e
sociai si fevele ancje dai ambients
naturai, de storie, de art, des
tradizions, de economie e de int
innomenade intal comun.
La zornade dal Congreés si vierzara

Al sara
presentat

il Numar Unic
“Tavagna"
par cure

di Costantini

La cuvierte dal Numar Unic “Tavagna”

aes 9.30 a buinore in place
Libertat a Felet cul benvigntt de
Filarmoniche di Pucui in costum
furlan. Aes 10 inte glesie parochial
di Sant Antoni Abat simpri a Felet
pre Marcin Gazzetta al disara
Messe par furlan, cul
acompagnament de coral
parochial direzude de mestre
Marcella Colella. Aes 11 tal Teatri
Comunal “Paolo Maurensig” si

vierzaran lis voris, cu la
partecipazion de coral “Chei dai
Sparcs” direzude de mestre
Antonietta Bertoni; dopo dal salat
dai sorestants a fevelaran Pier
Carlo Begotti (“Stradis, ostirs e
ostariis”) e Monica Peron (“Roiis
e mulins intal comun di
Tavagna”). Par fini al vignara
presentat il numar unic “Tavagna”
par cure di Enos Costantini.
Dopodimisdi si va ae scuvierte
dal teritori: aes 3 e mieze a son in
program lis visitis vuidadis ae
glesie di Sant Antoni abat a
Tavagna cun Vieri Dei Rossi e a
I'antighe gleseute di Sant Lenart a
Cjavali cun Monica Peron; aes 4
visite ae mostre “Egidio Feruglio,
uno scienziato fra il Friuli Venezia
Giulia e la Patagonia” inte
biblioteche comunal a Felet.
Dentri des manifestazions pal
Congres martars ai 13 di Otubar
aes 6 e mieze sore sere intal centri
civic di Branc Tanja Beinat e
tignara une conference sul
“Ghiacciaio tilaventino e la sua
eredita: il Cormor”, biel che
martars ai 20 di Otubar aes 6 sore
sere inte sale consiliar a Felet il
numar unic “Tavagna” si lu
presentara ae comunitat.

Par informazions e prenotazions
gjala sul sit www.filologica
friulana.it (0432 501598 int.1).

Udin. Il segn de memorie tra Vaiont e Orcolat

Il més di Otubar a Pala¢ Mantica a Udin si vier¢ cuntun omag ae memorie, in gracie de
iniziative “ll Segno della Memoria’, une esposizion par imagjins, documents e fotografiis de
epoche dedicade ai fumets sul Vaiont e sul taramot dal artist pordenonés Paolo Cossi. In
ocasion de scree, che si fasara miercus ai 7 di Otubar, aes 6 sot sere, la gjornaliste Melania
Lunazzi e intervistara I'autor. La mostre si podara viodile fin ai 6 di Novembar, dal lunis al

vinars, cun chescj oraris: 10-12.30 e 15-17.30.

> LEAM

persone)

> LEDROS

Tu as metit i cjalguts a ledros.
Hai messo i calzini contrari.

s.m. = legame, laccio, legacci da calze; nesso; legame (tra

(dal latino ligamen ‘laccio, legame, benda, fasciatura’)
Tra lis dos fameis nol e nissun leam.
Tra le due famiglie non c’e nessun legame.

g¢. e s.m. = contrario, avverso; corrucciato; infastidito

(dal nome ledro, dal francone *lothr ‘allettamento, esca’, presente
nella locuzione dare il ledro ‘allettare, attirare, accondiscendere’,
ma utilizzata in senso antifrastico in friulano)
Vué il paron al a une muse ledrose.

Oggi il padrone ha una faccia corrucciata.

> LEDRA

PeraUIiS in dismentie par cure di Mario Martinis

v. = rincalzare, ammucchiare con la zappa la terra attorno alle

piantine di blave (mais), del soros (saggina) e simili (voce

friulana, trentina, e veneta, dal latino reiterare ‘ripetere, iterare’)
Se al reste bon timp, doman o podin 14 a ledra il sorc.
Se resta bel tempo, domani possiamo andare a rincalzare il

granoturco.

> LENTI

aw. = cola, ivi, laggit, 1a intorno (da ld ‘andare’ e dall'avverbio

intiis ‘all'interno, dentro, all'interno’)
Miercus o sarai a Udin. Tu passaras par lenti no?

Mercoledi saro a Udine. Passerai laggiii, vero?

> LENZI

v. = leccare, lambire; adulare, trattare con moine in senso
figurato (dal germanico lekkon ‘leccare’, da confrontare con il
tedesco lecken ‘leccare, lambire’)

Mi par che ti plas il gjelato... tu lu lenzis cussi ben!

Mi sembra ti piaccia il gelato... lo lecchi cosi bene!



